8-мĕш класра ИКТ-па усă курса 

«ŸСЕН-ТĂРАН ТĔНЧИ» 

темăпа  ирттернĕ çул çÿрев урок планĕ 

Хатĕрлекенĕ: Осипова Светлана Геннадиевна - Чăваш Республикинчи Шупашкар хулин  «Уйрăм предметсене  тĕплĕн  вĕрентсе  пĕтĕмĕшле  пĕлÿ  паракан 54-мĕш вăтам шкул» муниципалитетăн пĕтĕмĕшле  вĕренÿ  бюджет  учрежденийĕнче чăваш   чĕлхипе   литературине  вĕрентекенĕ.
Урок теми: Ÿсен-тăран тĕнчи  (8 класс).

Урок тěсě: çул çÿрев урокĕ.

Урок тĕллевĕсем:

Сапăрлăх тěллевě: 

- çут çанталăка юратма, ÿсен-тăран тĕнчине киленме хăнăхтарасси;

- ачасене вăрман пуянлăхне упрама, хисеплеме вĕрентесси.

Пěлÿ тěллевě:

-чăвашла предложенисене грамматика тĕлĕшĕнчен тĕрĕс йĕркелес  ăслайсемпе хăнăхусене çивĕчлетесси;

-çыхăнуллă каласа парас ăслайсемпе хăнăхусене тарăнлатасси;

-ушкăнпа ĕçлес туйăма çуратасси.
Аталану тěллевě: 

-çыхăнуллă пуплеве, шухăшлава, тимлĕхе, илемлĕ те тĕрĕс вулав хăнăхăвĕсене аталантарасси, сăмах йышне пуянлатасси.

-ачасен тавра курăмне аталантарасси, шухăшлав логикине çивĕчлетесси.

Урок мелěсемпе меслечěсем:

учитель сăмахě, тишкерÿллě вулав, ыйту-хурав,словарь ĕçĕ, текстпа ĕçлени, шухăшсене йĕркелесе çырни, илемлĕ вулав, текста тишкерни, çыхăнуллă текстсене ăнланса илни, ÿкерчěкпе усă курни, хайлава илемлĕ вулани, шырав ěçě, ушкăнпа ěçлени, вырăсларан чăвашла куçарни, текстри кирлě вырăнсене тупса вулани, текстăн тěп шухăшне палăртни, проблемăна ушкăнпа сÿтсе явни, пултару ěçě, презентаци слайчěсемпе ěçлени, ачасен пěтěмлетěвě, учитель пěтěмлетěвě, ваттисен сăмахěсемпе, каларăшсемпе, тупмалли юмахсемпе, анаграммăсемпе, метаграммăсемпе  ěçлесси, ребус, кроссворд тупсăмне шыраса тупасси.
Пуплеве аталантарасси: 

- ушкăнпа хак пама тата тĕрĕс хуравлама хăнăхтарасси.

- ятарласа панă ыйтусем тăрăх ачан çыхăнуллă пуплевне аталантарасси;

-çыхăнуллă пуплеве, шухăшлава, тимлĕхе, илемлĕ те тĕрĕс вулав хăнăхăвĕсене аталантарасси, сăмах йышне пуянлатасси;

- пěтěмлетÿсем тума вěрентесси.

План:
I. Урока йĕркелени, пĕр-пĕринпе сывлăх сунни.

II. Урок темипе, тĕллевĕпе паллаштарасси.

II. Фонозарядка.

III. Усă курмалли тата астумалли сăмахсемпе паллаштарни.

IV. Видеоролик курасси, вăрманта сасă-чĕвĕ итлесси.

V.  «Вăрман ырлăхĕ» текстпа ĕçлесси.

VI. «Вăрман ырлăхĕ» кроссвордпа ĕçлесси.

VII. Физкультура саманчĕ. Юрă юрласси.

VIII. Тупмалли юмахсемпе ĕçлесси.

IX.Çырласен усăллăхĕ пирки калаçасси.

X. Кǎмпа ячĕсене аса илни, предложенисенче кирлĕ сăмахсем лартса çырни.

XI. Ваттисен сǎмахĕсене аса илни.

XII. Урока пĕтĕмлетни, ачасен ĕçне хаклани.

XIII. Киле ĕç пани.
Словарь ěçě:

   а) ăнлантармалли пай: 

кĕтмел – брусника

йĕплĕ хурлăхан – крыжовник

кĕтмел - брусника

пĕрлĕхен – костяника

сар кăмпа - лисичка  

яка кăмпа - сыроежка

хыр кăмпи - рыжик

масла кăмпи – масленок

шăна кăмпи – мухомор

  ă) çырмалли пай:

çулçăллă вăрман – лиственный лес


лăсăллă  вăрман – хвойный лес        

хутăш вăрман – смешанный лес     

çимелли кăмпасем – съедобные  грибы

çимелли мар кăмпасем  – несъедобные грибы  
Урокра усă курмалли хатĕрсем: 

йывăç-курăк, çырла-кăмпа  ÿкерчĕкĕсем, чăваш халăх юррисене çырнă кассета, видеоролик,  компьютер, мультимедиа проектор, экран, слайдсем. 
Урок эпиграфĕ: 


       «Хир пек асли çук, вăрман пек пуянни çук»                  
                Ваттисен сăмахĕ

УРОК ЮХĂМĔ
I. Урока йĕркелени, пĕр-пĕринпе сывлăх сунни.

	Учитель: 

Ырă кун пултăр, ачасем!

Сывлăх сунатăп!

Аван-и?

Сывах-и?

Салам пурне те!
	Ачасем:

Ырă кун пултăр, вĕрентекен!

Сывлăх сунатпăр!

Аван!

Сывах!

Салам сире те!


II. Урок темипе, тĕллевĕпе паллаштарасси.

Учитель сăмахĕ: Вăрман ‒ пирĕн пуянлăх. Чăваш Республикинче тĕрлĕ вăрман пур: çулçӑллӑ, лăсăллă тата хутăш вăрмансем. Вăрман чĕр чунсене, кайăк-кĕшĕке те тăрантарать.  Кайăксем хурт-кăпшанкă çиеççĕ, йывăссене сыхлаççĕ. Йывăçсем вĕсем вали çимĕç тăваççĕ – çĕмĕрт, палан, пилеш. Çĕр çинче ÿсекен çырла та сахал мар: хурăн çырли, кĕтмел, пĕрлĕхен, хăмла çырли, хурлăхан, хура çырла. Вĕсене пурне те чĕр чунсем те, кайăксем те, çынсем те çиеççĕ. Пурин валли те çитет вăрман ырлăхĕ.Эпир сирĕнпе ачасем çак урокра çул çÿреве вăрманалла каятпăр. Паянхи темăна эсир уçă сас паллисем лартсан пĕлетĕр.

 Ачасен хуравĕ: «_с_н – т_р_н    т_нч_» («Ÿсен-тăран тĕнчи»).

Учитель сăмахĕ: Урок эпиграфĕ: «Вăрман пек пуянни, уй пек асли çук» теççĕ халăхра. Урок эпиграфĕ те, урок теми те пирĕн вăрманпа çыхăннă. 

- Урок эпиграфне эсир мĕнле ăнланатăр?

Ачасен хуравĕ: «Нет ничего богаче леса, просторнее поля». (1-мĕш слайд.)
II. Фонозарядка.

Учитель сăмахĕ: Вăрман варринче ватă вĕрене çулçи  çилпе вĕл-вĕл тăвать.

 Вăрман варринче тата мĕн çулçи вĕл-вĕл тăвать?

Ачасен хуравĕ: юман, çăка, ăвăс…

Юман  çинче мĕн ÿсет? (Юман çинче йĕкел ÿсет).

Вăрманта тата мĕн ÿсет? (Çырла, кăмпа,  йĕкел, йывăç…)

III. Усă курмалли тата астумалли сăмахсемпе паллаштарни.

Учитель сăмахĕ: Мĕнпе пуян-ха пирĕн вăрман?  (2-мĕш слайд.)
- хуравĕсем слайд тата доска çинче;

- сăмахсене хорпа тата пĕрерĕн вулаççĕ;

- çырмалли пайри сăмахсене словарь ĕçĕ çине çырса хураççĕ.

IV. Видеоролик курасси, вăрманта сасă-чĕвĕ итлесси.

Ачасем вăрмана çул çÿреве каяççĕ.

V.  «Вăрман ырлăхĕ» текстпа ĕçлесси.
- учитель вулавĕ;

- ачасен вулавĕ, куçарăвĕ;

- ыйту-хурав. (3-мĕш слайд.)

VI.  «Вăрман ырлăхĕ» кроссвордпа ĕçлесси.

Çак кроссвордра йывăçсен ячĕсем пытаннă: ачасен ÿкерчĕксем тăрăх тĕрĕс сăмахĕсене тупса вырнаçтарма пĕлмелле.  (4-16- мĕш слайдсем.)

VII. Физкультура саманчĕ. Юрă юрласси.

Ачасем малтан вĕреннĕ тата пуçтарнă юрăсен пуххинчи килĕшекен юрра юрласси.

VIII. Тупмалли юмахсемпе ĕçлесси. (17- мĕш слайд.)
Учитель сăмахĕ: «Мĕн ши вăл»?

IX.Çырласен усăллăхĕ пирки калаçасси. 
Учитель сăмахĕ: Вăрман пире пурнăç парать. Вăрман чĕр-чунсене, кайăк-кĕшĕке тăрантарать.  Пурин валли те çитет вăрман ырлăхĕ. Йĕкел, мăйăр, кăмпа тата! Кусемпе те вăрман пурне те хăналать. Çырлапа та пуян пирĕн тăрăхри вăрман. Унăн усăллăхĕ те палăрать çырлара.   Халĕ çырла ячĕсене аса илĕпĕр, ÿкерчĕкпе усă курса предложенисем йĕркелетпĕр.         (18- мĕш слайд.)
Ачасен хуравĕ:   Хура çырла хырлăхра ÿсет.
Вăл хура тĕслĕ.

Хура çырла куç япах курнинчен усăллă.

X. Кǎмпа ячĕсене аса илни, предложенисенче кирлĕ сăмахсем лартса çырни. 
Учитель сăмахĕ: Халĕ эпир сирĕнпе кăмпа ячĕсен аса илĕпĕр. Карçинкка йǎтса кǎмпа пуçтарма кайǎпǎр, вĕсем ăçта ÿснине пĕлĕпĕр.         (19- мĕш слайд.)

Ачасен хуравĕ:   Шурă кăмпа вăрман хĕррипе е вăрманти уçланкă айккисенче, çулçăллă варманта е хурăнлă варманта та ÿсет. Вăл çимелли кăмпасен ушкăнне кĕрет.

Шăна кăмпи çулçăллă вăрманта ÿсет.  Вăл çимелле маррисен ушкăнне кĕрет.
XI. Ваттисен сăмахĕсене аса илни.

Учитель сăмахĕ: Йывăç ячĕсем çинчен калакан ваттисен самахĕсемпе каларăшсем питĕ нумай. Аса илер-ха вĕсене. 

Ачасен хуравĕ:  «Вăрман пек пуянни çук, уй пек асли çук» – ваттисен сăмахĕ. (20- мĕш слайд.)
	Клен – Вĕрене   

Осина – Ăвăс

Береза – хуРăн

Черемуха - çĕМĕрт

Калина – палАн

Дуб – юмаАн
Бабочка – лĕПĕш

Комар – ÿпрЕ
Муравей – Кăткă
	Опята – уПлюнкка

Белый гриб – шУрă кăмпа

Сыроежка - Яка кăмпа

Мухамор – шăНа кăмпи

Подберезовик–хурăН кăмпи

Рыжики - хыр кăмпИ
Клубника - çĕр çырли

Черника – хУра çырла

Брусника – Кĕтмел
	Земляника – хУрăн çырли

Крыжовник – Йĕплĕ хурлăхан

Олень – пăлАн

Кабан – хир Сысни

Заяц – муЛкач

Лось - пăшИ


XII. Урока пĕтĕмлетни, ачасен ĕçне хаклани. 
1. Ачасен пĕтĕмлетĕвĕ.

- Вăрман мĕнпе пуян? 

- Унăн усăллăхĕ ăçта палăрать?

- Ÿсен-тăрана упрас тесен пирĕн мĕн тумалла? Аса илсе çирĕплетни.

2.Учитель сăмахĕ:  Ачасен ĕçне хаклани.
Ÿсен-тăрана упрасси – кашни çын тивĕçĕ. Ачаранах çак тивĕçе туйса пурăнмалла. Вăрман пирĕн пуянлăх. Вăл пире ăшăтать те, тутлă çимĕçне те, эмел курăкне те парать, уçă та сиплĕ сывлăшĕпе пирĕн сывлăха çирĕплетет,илемĕпе чуна савăнтарать. Çак илеме пирĕн упрама пĕлмелле, тата та ытларах йывăç лартса ÿстермелле. Пĕр-пĕрне çапла каласчĕ: «Пĕр йывăç касрăн пулсан, икĕ йывăç ларт».
XIII. Киле ĕç пани.
Килте пĕр-пĕр йывǎç, е кăмпа, е  çырла çинчен каласа пама хатĕрленсе килесси.
